
САХА ӨРӨСПҮҮБҮЛҮКЭТИН СОКУОНА 

 

«САХА ӨРӨСПҮҮБҮЛҮКЭТИГЭР АРЫГЫ БОРОДУУКСУЙАТЫН АТЫЫТЫН БИРИЭМЭТИГЭР, 

УСУЛУОБУЙАТЫГАР УОННА МИЭСТЭТИГЭР ЭБИИ ХААЧЧАХТАРЫ  ОЛОХТУУР ТУҺУНАН» 

САХА ӨРӨСПҮҮБҮЛҮКЭТИН СОКУОНУГАР УЛАРЫТЫЫЛАРЫ УОННА ЭБИИЛЭРИ КИЛЛЭРЭР 

ТУҺУНАН 

 

1 ыстатыйа 

«Саха Өрөспүүбүлүкэтигэр арыгы бородууксуйатын атыытын бириэмэтигэр, 

усулуобуйатыгар уонна миэстэтигэр эбии хааччахтары олохтуур туһунан» 2013 сыл 

ахсынньы 5 күнүнээҕи 51-V 1248-3 №-дээх Саха Өрөспүүбүлүкэтин Сокуонугар маннык 

уларытыылары уонна эбиилэри киллэрэргэ: 

1) 2 ыстатыйатыгар маннык ис хоһоонноох 6 чааһы эбэргэ: 

«6. Саха Өрөспүүбүлүкэтин сиригэр-уотугар пиибэ уонна пиибэттэн оҥоһуллар 

утах, сидр, пуаре, медовуха муҥутуур алын ирдэбиллэргэ сөп түбэһэр рестораннарга, 

бардарга, кафеларга, буфеттарга, ол иһигэр элбэх кыбартыыралаах дьиэлэргэ уонна онно 

сыста турар сиргэ-уокка баар дьон аһыыр тэрилтэлэрин эбийиэктэригэр дьону-сэргэни 

аһатар өҥө оҥоһулларыгар эрэ бытархай атыыланар.»; 

2) 2.1 ыстатыйатыгар: 

а) маннык ис хоһоонноох 4 чааһы эбэргэ: 

«4. Саха Өрөспүүбүлүкэтин сиригэр-уотугар элбэх кыбартыыралаах дьиэлэргэ уонна 

онно сыста турар сиргэ-уокка баар дьон аһыыр тэрилтэлэрин эбийиэктэригэр 

(рестораннартан ураты) дьону-сэргэни аһатар өҥө оҥоһулларыгар олохтоох бириэмэнэн 22 

чаастан 10 чааска диэри арыгы бородууксуйатын бытархай атыыта көҥүллэммэт.»; 

б) маннык ис хоһоонноох 5 чааһы эбэргэ: 

«5. Этиловай испиир, арыгы уонна испиир бородууксуйатын оҥорон таһаарыытын 

уонна атыытын-эргиэнин судаарыстыбаннай сүрүннээһин эйгэтигэр Саха 

Өрөспүүбүлүкэтин сударыстыбаннай былааһын боломуочуйалаах толорор уоргана, 

хонтуруолга уонна кэтэбилгэ федеральнай уоргаҥҥа, бу уорган ыйытыгынан, элбэх 

кыбартыыралаах дьиэлэргэ уонна (эбэтэр) онно сыста турар сиргэ-уокка баар дьон аһыыр 

тэрилтэлэрин эбийиэктэригэр дьону-сэргэни аһатар өҥө оҥоһулларыгар арыгы 

бородууксуйатын бытархай атыытыгар бириэмэнэн хааччахтар олохтоноллорун туһунан 

сибидиэнньэни, ыйытык киирбит күнүттэн ыла үс күн болдьохтоох кэм иһинэн электроннай 

докумуон быһыытынан биэрэр.». 

 

2 ыстатыйа 

1. Бу Сокуон дьиҥ таһымнаах бэчээккэ тахсыбыт күнүн кэнниттэн уон күн 

ааспытын кэннэ күүһүгэр киирэр, бу ыстатыйанан олохтоммут күүстэригэр киирии атын 

болдьохтоох балаһыанньалартан ураты. 

2. Бу Сокуон 1 ыстатыйатын 1 пууна уонна 2 пуунун «а» хос пууна 2025 сыл кулун 

тутар 1 күнүттэн ыла күүһүгэр киирэр. 

